
LERO LEMBA

ILI LAKWANIRITSIDWA

 Zikomo inu, M’bale Demos, M’bale Carl Shakarian,
kapena, Demos Shakarian, M’bale Carl Williams, ndi

nthumwi, zonse. Ine ndikungoganiza kuti m’bale, wolima
kuno, wangofotokoza zimene ine ndimafuna kuti ndifotokoze,
usikuuno, kuti iye anangotenga zoyankhula zanga kwa ine.
Chifukwa, ine ndasangalala nawo uwu, ine ndikukhulupirira,
msonkhano waukulu uno, kuposa msonkhano waukulu uliwonse
umene ine ndinayamba ndakhalamo. Ine sindinayambe
ndawonapo, mu msonkhano uliwonse, umodzi wochuluka
ndi chiyanjano chenicheni chotero ndi chikondi cha pa
abale. Chinthu chinanso chimene ine ndachita, ndakumana
ndi nthumwi zambiri za Kumwamba, abale atsopano
amene ndakhala nawo mwayi wogwirana nawo chanza ndi
kuyankhulana nawo.
2 Mausiku pang’ono chabe apitawo, ine ndimamvetsera kwa
m’bale wa Baptisti wakhala apoyo. Ine sindikutha kuganizira
dzina lake. [M’bale Shakarian akuti, “Irvin.”—Mkonzi]. Irvin.
Ndipo iye anandibweretsera ine khadi kuchokera…Ine
ndikukhulupirira ndi azakhali ake, amene akhala muno
usikuuno. Iye wakhala ali ndi khadi la pemphero limenero
kwa zaka zina twente.
3 Iye anabweretsedwa mu msonkhano, akufa ndi nthenda,
amene mwinamwake adokotala akhoza kufotokoza chimene
iwo ali. Ndi chinachake chokhala ngati khate, koma si khate.
Inu basi…Pali opareshoni, iwo akanakhoza kudula mtundu
wina wa chingwe pamwamba apa, kapena chinachake, koma
iye akanakhala ngati chomera basi, iye akanayenera kukhala
pamenepo. Ndipo pamene iye anali atakhala pamenepo, mwina
khadi lake silinatchulidwe kapena kalikonse, sanalowe mu
mzere wa pemphero, Mzimu Woyera unandilondolera ine kwa
iye. Ndipo iye ali kumbuyo uko usikuuno, ali bwino, ndipo ndife
othokoza kwambiri chifukwa cha zimenezo. A…
4 [M’bale Shakarian akuti, “M’bale, ine ndikuganiza—ine
ndikuganiza kuti Howard Irvin anali cha uko akuyankhula ndi
inu, koma ndikuganiza kuti azakhaliwo ali pano. Mwinamwake
tingawaimiritse iwo.”—Mkonzi]. Kodi inu mungaimirire? A—
azakhali a…[“Ndi awo apo. Baibitsani dzanja lanu. Baibitsani
dzanja lanu.”]
5 Mulungu akudalitseni inu, mlongo wanga, chifukwa cha
chikhulupiriro chanu chochirimika mwa Mwana wa Mulungu.

Mulole Iye akusungeni inu bwino mpaka nthawi imene
Iye adzakuitanireni inu Kwanu, pamene chivundi ichi chiti
chidzatenge chisavundi. Ndine wothokoza kwambiri chifukwa
cha zimenezo, kuganiza kuti iwo anasungira khadi limenero
kwa zaka zonsezi tsopano, ndipo kenako linabweretsedwa
kuno kwa ine ndipo linawonetsedwa kwa ine usikuuno. Inu
mukudziwa, ine ndimanena kuti, ziri ngati mkate pa madzi, izo
zimabwerera kwa iwe, pamene iwe uyesera kuchita chinachake
kwa winawake.

6 Tsopano, ndakhalaponso ndi mwayi wokumana ndi ambiri
a atumiki abwino awa, ndipo ine ndithudi ndikuyamikira
chiyanjano chawo chabwino, mgwirizano uwu. M’bale Carl
anandilengeza ine kuti ndidzabweranso chaka chamawa, ngati
Ambuye alola, ndipo ife tiri pano pa dziko lapansi. Ndipo,
chabwino, ine ndikuyembekeza kudzakumana ndi aliyense
wa inu kuno chaka chamawa kachiwiri, ndipo aliyense
adzabweretse nthumwi ina limodzi naye wamwamuna ndi
wamkazi.

7 Tsopano pali chinthu chimodzi chokha chimene ine
ndikufuna kuti ndinene chinachake chaching’ono cha izo,
mwinamwake kwa mphindi yokha.

8 Chifukwa, Dokotala Reed ndi woti ayankhule kenako,
ndipo ine ndabwera njira yonse kuno usikuuno, ndiri ndi
mamailosi thuu handiredi ndi fifite omwe ine…kuti ndipange
ulendo uwu, kuti ndidzamumvere Dokotala Reed. Ndipo
basi chinachake chinachitika kanthawi kapitako chimene
ine ndikanati…Koma—koma, Dokotala Reed, ine ndikhoza
kuyendetsa mamailosi sauzande kuti ndidzamumvere iye. Koma
chinachake chiri…Chikhalireni ine kuno, ndinkayendetsa
mamailosi sauzande kuti ndidzangomva zimene ndazimva
kanthawi kapitako, chinthu chopambana chotero, chinachake
chimene thupi ndi mwazi sizingawulule. Zimatengera Mzimu
Woyera kuti uchite izo. Ndipo kumuwona winawake yemwe
analimbikitsa moyo wanga mwanjira yotero, ndipo ine ndithudi
ndikhala woyamikira kwambiri moyowangawonse.

9 Chimene ine ndimafuna kuti ndinene, chinali—chinali, ngati
nditadzakhala konse ndi opareshoni, nkudzaitana dokotala
wamankhwala, inu—inu mudzabwere kwa ine, Dokotala Reed,
nthawi yomweyo. Ine—ine ndikhoza kumudalira mwamunayo
kuti andipange opareshoni, ngati ndingati ndikhale nayo, manja
amene amakhulupirira mwa Mulungu, amenewo—amenewo
angakhale amene ine ndingafune kuti agwire ntchito pa ine.
Ndipo chotero ife…ine ndikudalira kuti sindidzakhala nayo
konse iyo. Koma ngati ine nditatero, ine ndingafune iye,
kapena mwamuna wonga iye, kuti agwire ntchitoyo, ngati iye
sangakhale kumeneko.

10 Ine ndinali ndi chinachake chimene chinachitika usiku
watha, chimene, kapena dzulo masana, kani, chimene chinali
kwenikweni chachilendo kwa ine. Ndipo ine ndikhala
mwachidule, chifukwa ine sindikufuna kuti nditenge nthawi
ya m’bale wanga, pamene iye ndi woti adzayankhule. Koma ine
ndikuganiza kuti izo ndi zothandizira ku utumiki wanga.
11 Ine—ine ndimawonetsetsa zinthu zing’ono zing’ono. Chinthu
chaching’ono chirichonse chimakhala ndi tanthauzo, kwa
ine. Ine sindimakhulupirira kuti chirichonse chimachitika
kwa Mkhristu mwa mwayi. Ine ndikuganiza ndi zodzozedwa
ndi Mulungu, chifukwa Yesu anati Iye akanati adzapange
zinthu zonse zichitire ubwino kwa iwo amene amamukonda
Iye. Chotero choncho ine ndikukhulupirira kuti chinthu
chaching’ono chirichonse mu—mu utumiki wophweka
wawung’ono umene Iye wandipatsa ine, kuti ndikuthandizeni
anthu inu, kuti ndithandize aliyense, ndipo inu nonse
ndi thandizo kwa ine, kuthandizana wina ndi mzake kuti
tikafike ku Ulemelero. Mu zimenezo, chinthu chaching’ono
chirichonse chimakhala ndi tanthauzo, kwa ine. Koma izo zinali
zovuta kwa ine kuti ndikhulupirire zimenezo, dzulo masana,
pamene ine ndinasokoneza mutu wanga kumtunda kuno.
Ine—ine ndikukuuzani inu, ine sindinayambe ndabalalikapo
chomwecho mmoyo wanga. Ndipo, kenako, wanga—mkazi
wanga anandipatsa Baibulo latsopano pa laKhrisimasi.
12 Langa lakale linali litangong’ambika. Ine ndakhala ndiri
nalo Ilo pafupifupi zaka twente tsopano, linaperekedwa kwa ine
ndi anthu a Houston Gospel Tabernacle, zaka zambiri zapitazo,
pamene ine ndinayamba misonkhano yokopa anthu. Ndipo
chotero ine basi, ine ndimalikonda Ilo mochuluka kwambiri,
ndipo ine…mapepala ndi masamba, za kuwoloka nyanja, ndi
kuzungulira, mpaka ine…iwo akungothothoka nkumagwapo.
Ndipo ine ndimatola tsamba mwinamwake mu Genesis, ndipo
ndimayenera kuti ndikayang’ane mmbuyo mu Deuteronome
penapake kuti ndikalipeze ilo, inu mukudziwa, pamene ine
ndinangolibwezeretsa ilomuBaibulo. Chotero, iye anandipezera
lina pa Khrisimasi. Ndipo ine ndinkadana nazo kuti ndilisiye
Bukhu lakalelo pambali, Ilo lakhala liri lokondedwa kwambiri
kwa ine. Ine ndinati, “Ngati ine nditi ndidzapite Yesu asanadze,
mudzaligoneke Ilo pa ine. Mulole Ili lidzapite pansi ndi ine,
ndipo ine ndidzawuka nalo Ilo pamene ife tizidzawuka.” Chotero
ndiye, ilo ndi lingaliro langa, mulimonse.
13 Monga ine ndinkakonda kukamba nkhani yaying’ono.
Ndikudalira kuti izi sizosinjirira. Koma ndinapita ku…Munthu
anandiuzapo ine nthawi ina, ine ndikukhulupirira anali M’bale
Earl Prickett, titakumana ku New York; ndipo ndinakumana
ndi munthu, iye anati, “Anati, kodi inu mukuchita chiyani ndi
amuna a malonda awa, pokhala mlaliki?”

Ine ndinati, “Ine ndi wamalonda.”

Ndipo iye anati, “Inumumachitamalonda amtunduwanji?”
14 Ine ndinati, “Ashuransi.” Tsopano, iye ankaganiza kuti
ine ndinati, “inshuransi,” mwaona. Chotero ine ndinati,
“Chitsimikizo.”

Iye anati, “Oh, ndi inshuransi yamtundu wanji yomwe inu
mumagulitsa?”
15 Ine ndinati, “Moyo Wamuyaya.” Wamuyaya! Ndinati, “Ine
sindimagulitsa Iyo. Ine ndangokhala wongogwirizira, inemwini,
ndipo ine ndimayesetsa kupereka Iyo kwa ena.”
16 Ndikukumbukira mnyamata amene ine ndinkaphunzira
naye sukulu, nthawi ina, ndipo iye anali wogulitsa inshuransi.
Tsopano, inshuransi ndi yabwino, koma ine ndiribe iliyonse.
Kenako, iye anabwera kunyumba kwanga, ndipo anati, “Billy,
ine ndikufuna kuti ndikugulitse iwe inshuransi.” Anati,
“Ine ndikumudziwa mchimwene wako.” Mchimwene wanga
amawagulitsira a Metropolitan. Iye anati, “Chabwino,” anati,
“Ine ndikufuna, ine ndikufuna ndikugulitse inshuransi ina.”

Ine ndinati, “Oh, Wilmer, zikomo iwe.”
17 Ndipo inu…iye akhoza kukhala kuti ali pano usikuuno,
mchimwene wake, iye amalemba nkhani mu The Upper Room,
bukhu, The Upper Room. Chotero iye…

Ine ndinati, “Ine ndiri nayo assurance.”
Iye anati, “Chiyani?”

18 Ndipo mkazi wanga anandiyang’ana ine ngati kuti ndine
wachinyengo. Iye…ndipo ine ndinati…Chotero iye anati,
“Billy?”

Ndipo ine ndinati, “Inde, uh-huh, ine ndiri ndi assurance.”
19 Ndipo iye anati, “Oh, ine ndi—ine ndikupepesa,” anati, “Ine
sindinatero…Ine ndinamva kuti ulibe inshuransi iliyonse.”

Ndipo ine ndinati, “Ayi, ine ndiri ndi chitsimikizo.”
20 Ndipo—ndipo iye anandimva ine, chimene ine ndinanena
pamenepo. Iye anati, “Ukuti chiyani?”

“Ine ndinati, ‘Chitsimikizo.’”
Ndipo iye anati, “Chabwino, iwe ukutanthauza chiyani?”

21 Ine ndinati, “Chitsimikizo chodala, Yesu ndi wanga; oh, ndi
kulawiratu kotani kwa ulemelero Wauzimu! Ndine wolowa wa
chipulumutso, wogulidwa ndi Mulungu; wobadwa mwa Mzimu
Wake, wotsukidwa muMagazi Ake.”
22 Iye anati, “Billy, iwe ukudziwa ine ndimayamikira
zimenezo.” Anati, “Icho ndi chinthu chabwino kwambiri.
Koma,” anati, “mwana, izo sizidzakuyika iwe kunja kuno
mmanda.”
23 Ine ndinati, “Koma Icho chidzanditulutsamo ine.” Ine
ndiribe nazo nkhawa, ine sindimadandaula za kuikidwamo; ndi

kutulukamo mmenemo, mwaona. Chotero ine ndikuganiza kuti
umo ndi momwe timamverera zokhudza izo.
24 Usiku wathawu, pamene ine ndinanyamula Baibulo lija,
ndipo sindimaupeza mutu uwo. Ndipo ine ndinadzatenga
Baibulo latsopano ilo. Ine ndimawerenga kuchokera mu lakale,
ndipo ine ndinadzatenga latsopanolo ndipo ndinadzaliyika Ilo
pansi pa nkono wanga ndi kudzathamangira kuno. Ndipo
ine ndinatsegula pa malo amenewo, ndipo ine ndinaganiza,
“Chabwino, apa, ine ndikukhulupirira anali Yohane Woyera
16:21,” ndipo sikunali kuwerengako nkomwe.

Ine ndinati kwa M’bale Moore, “Pamenepo ndi pamene ilo
liri?” “Inde.”
25 Ndipo ine ndinadzayang’ana mmbuyo, ndipo panalibepo
pamenepo. Chotero ine ndinaganiza, “Chabwino, iwo anayika
tsambamosemphanitsa mu—tsambamu.”
26 Kenako m’bale wanga apa anadzabwera, M’bale Stanley, iye
anadzabwera; Bishopu Stanley, kani. Ndipo ine sindikudziwa
chimene mwamunayo amatanthauza, ine…Icho chinali
chitonthozo, komabe. Iye anadzayenda kubwera pafupi ndi
kumbali yanga, ndipo iye anati, “Khazikika, m’bale, Mulungu
mwinamwake akufuna kuti achite chinachake.” Mukuona?
Ndipo zimenezo zinangondirimbikitsa ine, kuganiza kuti iye
anganene zimenezo.
27 Ine ndikudabwa ngati iye anazindikira kuti iye ananenera?
Koma ndikuyankhula kwa iye mphindi zingapo zapitazo,
ndisanabwere kumtunda kuno, ine ndikutsimikiza iye anatero.
28 Chotero ine ndinazibweretsa izo mu Uthenga wanga pa
UluluWaKubereka, ndi zina zotero. Ndipo njira yanga yamwano
pang’ono yochitira izo, yokhudza kakombo; ndi momwe iye
amabadwira pansi ndi kubadwa, ndipo amatulukira, ndi
kudzakoka dzuwa, mame nkumagwa, ndi zina zotero. Ndipo
kenako chivundi cha chimene iye akuyenera kufa nacho, kuti
abadwiremo, kani, kuti atulukemo. Ndipo ine ndimayesetsa kuti
ndipange kufotokozera kwa mpingo.
29 Chimodzimodzi monga adokotala apa, ngati iye atapita
kukamuthandiza wodwala. Tiri nawo madokotala lero amene
amati, “Iwe ukhoza kusisita phazi lanu, kuseri kwa chidendene,
ndi kuchiritsa khansa pa nkhope yako, inu mwaona.” Koma
dokotala wabwino sangamvetsere chinthu chonga ngati
chimenecho. Iye amamuthandizira wodwalayo mogwirizana ndi
bukhu limene iye akuwerenga la kafukufukuwa zamankhwala.
30 Ndipo umo ndi mmene ine ndimayesetsera kuchitira kuti
ndimuthandizire wodwala. Pamene ine ndiwuwona mpingo kuti
ukudwala, ine sindimafuna kuti ndiziyesera kuwauza iwo kuti
akusowa kugwirana chanza kwatsopano kapena chinachake,
bungwe latsopano. Ine ndimayenera kuwuthandizira iwo
molingana ndi Bukhu limene ine—ine ndikulidziwa, mwaona.

Ndipo chotero ndikawuwona mpingo, ukuwoneka ngati
ukuyamba chikuku, ine ndimafuna kuti nditenge Mankhwala
omwewo amene ine ndikuganiza kuti ndi olondola, ndipo akhale
a chikuku, kuti ndichichotse icho mu mpingo; pamene ine
ndiwona tchimo likulowa mmenemo, zimakhala mwanjira yake
yomweyo!
31 Ine ndinayesera kufanizitsa Esau ndi Yakobo, ndipo kenako
nkuitsitsira nthawi pansi. Ndipo ine sindilowa mu zimenezo.
Koma kuitsitsira iyo pansi mpaka ku gawo lotsiriza la Lemba
langa lomaliza loti ndigwiritse ntchito, ndimaifanizitsa iyo,
osati mosakhala mwamalemba, koma monga Yesu ananena kuti
iyo ikanadzakhala, chimene Dokotala wamkulu ananena kuti
chikhalidwe cha mpingo chikuyenera kudzakhala, mmasiku
otsiriza ano, “Iwo ukanadzakhala mpingo wa Laodikaya,
wolemera, wakhungu, wamaliseche, wosauka,” ndipo iwo
ukanadzafanizidwa ndi masiku a Sodomu. Tsopano, ife
tikudziwa kuti icho ndi Choonadi. Ngati inu mungazindikire
izo, mwa mbiriyakale, Iye anabweretsamo masiku a Nowa,
poyamba, ndipo kenako masiku a Sodomu. Ndipo umo ndi
momwe izo zayendera, basi mwanjira yofanana.
32 Ndipo mbiriyakale, nthawi zambiri, yakhala ikudzibwereza
yokha, mbiriyakale imatero, ndipo chomwechonso—malonjezo
a Baibulo amateronso. Mwachitsanzo, monga mu Mateyu 3,
pamene anati, “Kuchokera mu Igupto ine ndamuitana mwana
Wanga.” Tsopano ngati inu mungatsatire zofotokozera pa
izo, anali Yakobo, mwana Wake, Iye anamuitana kuchokera
mu Igupto; ameneyo anali mwana Wake wamng’ono. Koma
Mwana Wake wamkulu, Yesu, anaitanidwa kutuluka mu Igupto,
nayenso. Chotero ilo linali ndi—yankho lapawiri.
33 Chotero, ndipo powona mmene iwo ankapitirira
akuyankhula zokhudza zimenezo, ndipo kenako ine
ndinabweretsa malingaliro anga a zimenezo. Ndipo ine
ndinatuluka mu…kuchoka pa nsanja, ndi kupita panja.
Ana anga, popita kunyumba, amafuna kuti ayime kunja
kuno penapake, kuti agule sangweji. Ndipo ine ndinalowa,
mkazi wanga anati, “Billy, ine ndinali wamanjenje kwambiri
sindimadziwa choti ndichite.” Anati, “Ine ndinakupatsa iwe
Baibulo limenero.”
34 Ine ndinati, “Iwe sunalembe ilo, ndipo sindiwe unalisanja ilo
pamodzi, wokondedwa.”
35 Iye anati, “Koma, basi kungoganiza kuti, ine—ine
ndinakupatsa iwe a—Baibulo limene linali ndi chilema mkati
mwake.”

Ine ndinati, “Chabwino, mwinamwake ilo silinali.”
36 Ndipo chotero mmodzi wa ana analitenga ilo, ndipo
ife timatha kuwamva masambawo. Ayi, ilo limawoneka
labwinobwino. Koma pansi pomwe, panali masamba awiri

atamatirirana limodzi, mwaona, ndipo mutu wa 16 unali mbali
iyi, ndipo kenako kupitiriza kwa mutu wa 16 kunabwera
mbali inayo. Ndipo wa 17 unayambira pa…mwaona, izo ziri
mwangwiro basi, ndendende chimodzimodzi, kudutsa. Ndipo
pepala laku India lija, lopyapyala kwenikweni, lomatirirana,
ndipo ine ndinali kuwerenga kuchokera pa mutu wa 17 nthawi
yonseyo, mmalo mwa mutu wa 16.
37 Ndipo ine ndinaganiza, “Mulungu, chifukwa chiyani
Inu munachita zimenezo? Nchifukwa chiyani kuti pakhale
chinthu choterocho tsopano?” Ameneyo ndi ine kumverera,
inu mukudziwa, kuti ndiwone chimene icho chonse chinali,
chifukwa ndikuganiza kuti palibe chimene chimachitika
mwa mwayi. Ndipo ine ndimaganiza za chitonthozo cha
m’bale uyu apa, akubwera, akundiuza ine, “‘Ukhazikike,’ iye
pokhala wansembe, ‘ukhazikike, mwinamwake Mulungu achita
chinachake,’” kapena chinachake mwanjira imeneyo. Ndipo ine
ndinaganiza, “Izo zingatheke bwanji?”
38 Ndipo kenako, nditakhala pamenepo, ngati bingu kuchokera
Kumwamba izo zinabwera kwa ine. Tsopano, izi mwina zikhoza
kusapanga chiganizo kwa inu, koma izo zikutero kwa ine,
mwaona.
39 Ine ndikukumbukira,muLukamutuwa 4, kuti Yesu analowa
mu sunagoge ku Nazareti, kumene Iye analeredwa, monga
mwa mwambo Wake kupita mu tchalitchi pa…sunagoge, pa
Sabata. Ndipo pamene Iye anatero, ife tikuzindikira pamenepo
kuti wansembe anamupatsa Iye Baibulo, Mpukutu. Yesu,
akuyang’ana mu Mpukutuwo, anapeza malo ena ake, Yesaya 61,
ndipo Iye anawerenga Lemba. Kenako Iye analibweza Baibulolo
kwa mtumikiyo. Ndipo kenako pamene Iye ankatembenukira
kwa omvetsera, maso onse anali pa Iye. Ndipo Iye anati:

…Lero Lemba ili lakwaniritsidwa…
40 Ndipo ife tikudziwa momwe kuwerenga kwa Lembako
kunali kwachilendo, chifukwa Iye anangotenga gawo la ndime
ya 1 ndi ya 2, ya Yesaya 61:1 ndi 2. Koma Iye anawerenga
kutsika mpaka apa, pamene, “Mzimu wa Ambuye uli pa
Ine, kuti ndidzamange osweka mtima, ndi ku—ku (kupereka)
kuchiritsa odwala, ndi kudzatsegula maso aakhungu, ndi
kudzalalikira chaka chovomerezeka cha Ambuye,” ndipo
kenako Iye anaimikira. Pakuti, chotsatira chinali kudzabweretsa
chiweruzo; izo zikanakhudzana ndi Kudza Kwake Kwachiwiri,
osati kudza Kwake koyamba. Ndipo Iye anaimikira, ndipo
anatembenuka, ndipo anati, “Lero Lemba ili lakwaniritsidwa.”
Izo zinali zachindunji bwanji!
41 Ndipo chiyani—chiyani—anali maneno otani kwa aphunzitsi
ndi kwa anthu amene analipo, kuti Iye anakhoza kuzipanga
izi kukhala zomveka bwino kwa anthu, “Lero Lemba ili
lakwaniritsidwa.” Pakuti apa Iye anali, Mesiya, komabe iwo



8 MAWU OLANKHULIDWA

sanakhulupirire izo. Apa Iye anali, Mmodzi wodzozedwa wa ora
limenero. Chidutswa chirichonse cha utumiki Wake, kuyambira
pa kubadwa Kwake kumakwera, chinali chitatsimikizira
kukhala chimene Iye anali, ndipo komabe iwo sanathe
kukhulupirira izo. Ndi maneno otani! Koma Iye akhoza kunena
lero…
42 Ndipo ngati munthu akanati atsegule maso awo, iwo
akanadziwa, akanadziwa kuti ndi tsiku lanji limene iwo anali
kukhalamo, pakuti ilo linali ora Lake, pakuti Iye anali apo
pomwe akuchita ndendende zimene Malemba, aneneri onse,
anali atanena kuti zikanadzachitika mu tsiku limenero. Apa
Iye anali akuchita ndendende chimene Mulungu analosera kuti
chikanadzachitika! Iwo anaphonya bwanji kuchiwona icho? Iwo
ankayenera kudziwa mwamsanga, powona chimene utumiki
Wake unali. Apo pali Mesiya. Iwo bwenzi atadziwa zimenezo,
chifukwa Iye anati, “Lemba lakwaniritsidwa.”
43 Ine ndikuganizira za lero. Ndipo zindikirani chomwe icho
chinali—wansembe anapereka Mawu. Mawu anawerengedwa,
anabwezeredwa kwa wansembe. Ndipo mawu obwereza otsiriza
a mutu wanga umene ine ndinali nawo, ndipo Malemba anga
amene ndinawalemba, anali Luka Woyera 17:30, pamene, Yesu
akulozera mmbuyo ku tsiku lino limene ife tikukhalamo,
“wolemera, M’badwo wa Laodikaya,” ndipo komabe wovunda
mu ndale, ndale za mpingo ndi ndale za mdziko, zovunda basi
monga izo zikanakhalira. Ndipo kenako Iye anati, “Monga zinali
mmasiku a Loti, momwemonso kudzakhala mu nthawi yotsiriza
ikudzayo,” zindikirani zimene Iye ananena pamenepo, “mu tsiku
limeneMwana wamunthu adzaululidwe.”
44 Onani, “Mmasiku ameneMwanawamunthu adzaululidwe!”
Ine ndikufuna kuti ndikope tcheru chanu.
45 Mwaona, Iye anabwera mu maina atatu. Iye anabwera
ngati Mwana wa munthu, amene anali mneneri. Ndipo icho
ndi chimene Iye anachita, Iye anatsimikizira utumiki Wake,
pokhala mneneri. Ife tonse tikudziwa zimenezo. Aliyense wa ife
akudziwa zimenezo. Iye sananene konse kuti Iye analiMwanawa
Mulungu; Iye anati Iye anali Mwana wa munthu. Tsopano, lero,
Iye ndi Mwana wa Mulungu, chimene Iye anabwererako, ndipo
tsopano Iye ali mu mawonekedwe a Mzimu Woyera, Munthu
wosawonekayo; komabe, Mulungu, Mwana wa Mulungu. Mu
Zakachikwi, Iye akudzakhala pa Mpandowachifumu wa Atate
Ake, umene Iye adzakhala Mwana wa Davide. Iye anadziulula
Yekha poyamba ngati Mwana wa munthu, mneneri; m’badwo
uno, kudzera mu m’badwo wa mpingo, Mwana wa munthu…
kapena Mwana wa Mulungu; ndipo mu m’badwo wina, Mwana
wa Davide. Ana atatu!
46 Koma inu zindikirani apa, Iye anati, kumapeto a m’badwo
wa mpingo, iwo unali utalowa mu chisokonezeko chotero

mpaka Iye akanati adzawululidwe kachiwiri ngati Mwana
wa munthu, “pamene Mwana wa munthu akuwululidwa.”
Kusakanizika kumeneko kunali koyenera bwanji dzulo! Ndipo
ine ndikuyembekeza kuti simuziphonya zimenezo.

47 Ife takhala tiri nalo vumbulutso la Mwana wa Mulungu,
koma lonjezo lotsiriza limene Abrahamu anali nalo mwana
asanapangidwe…kapena asanabweretsedwe mu kukhalapo,
iye amene analonjezedwayo; mwana wolonjezedwayo
asanawonekere, Mulungu anadziwonetsera Yekha uko ku
Sodomu ngati Mneneri, pokhala Munthu, mthupi, Mulungu.
Elohim, monga ine ndinamumva winawake akuyankhula izo
kanthawi kapitako, chimeneUmulungumu thupi unali mwa Iye.
Iye anali chidzalo. Elohimndi chidzalo chaUmulungu,mu thupi.
Ndipo ife tikuzindikira pamenepo pamene Loti anawona…
PameneAbrahamu anamuwona Iye akubwera, iye anati, “Mbuye
wanga.” Panali atatu a Iwo. Ndipo kumusi mu Sodomu, Loti
anawawona awiri, ndipo anati, “ambuye anga,” kusowa kwa
vumbulutso. Chotero zindikirani chimene chinachitika apa,
pamene Iye anadzabwera, momwe Iye anazidzindikiritsira
Yekha.

48 Ife sitingakhoze, kodi ine sindikananena izi ndikanaimirira
pa zala zanga zakuphazi, mwaona, m’baleyo analosera pamene
iye ananena kwa ine chimene iye anachita! Lero! Penyani
chimene Iye anachita kutangotha kuwerenga kwa Lemba
limenelo. “Mmasiku pamene Mwana wa munthu,” osati
mwamuna, osati munthu, “Mwana wa munthu adzadziulula
Yekha pakati pa anthu Ake kachiwiri.” Lero lonjezo ili, la
ora lino limene ife tikukhalamo tsopano, lakwaniritsidwa
pamaso pathu pomwe. Iye anatembenukira nthawi yomweyo
kwa osonkhana, ndipo teni kapena thwelofu, kaya panali
anthu angati, osadziwika, Iye anachita chinthu chomwe
chomwecho chimene Iye anachita ku Sodomu. Lero Lemba
ili lawonetseredwa pamaso panu. Ilo lapangidwa kukhala loona
pamaso panu.

49 Ndiye, m’bale wanga, mlongo, nthumwi, atumiki,
chirichonse chimene ife tiri pano, ana a Mulungu, ife tiri pafupi
bwanji ndi Kudza Kwake ndiye? Ngati ife tsopano tikuwona
Lemba limene Iye analonjeza, basi moto usanagwe mu Sodomu
kuti uwotche iwo, ndi kufanizira tsiku lino kwa ilo, ndipo
kuwona Lemba limenelo pamaso pathu likukwaniritsidwa, kodi
ife tiri pafupi bwanji ndi Kudza kwaMwana waMulungu ndiye?
Kuwonetseredwa kwa Malemba kuli pafupi bwanji, monga Iye
anachitira kudzera mwa Abrahamu, kuwubweretsa Mpingo,
mwa choyimira, chimene Iye anali lonjezo kwa Mpingo! Ndipo
tsopano ife tikupeza, mbewu yachibadwa ya Abrahamu, momwe
iwo analepherera. Koma Mbewu yachifumu ya Abrahamu,
imene ili mwa chikhulupiriro mu Mawu olonjezedwa, tsopano

ikuwonetseredwa pa dziko lapansi lero. Ife tiri kumapeto a
nthawi, m’bale wanga, alongo. Ife tiri kumapeto.
50 Ndipo ife tiribe choimira chimodzi china. Ine ndikuyenera
kufanizitsa Malemba chifukwa ndiribe maphunziro okwanira
kuti nditulutse mawu ndi zinthu. Ine ndimapanga choyimira.
Koma ngati ndiwona mmithunzi…Ngati ine ndinali
ndisanawonepo dzanja langa, ndi kuwona mthunzi, ine
ndikanadziwa kuti ndiri ndi zala faivi. Ndipo umo ndi momwe
inu mukuyenera kuwonera zoyimira za Lemba la Chipangano
Chakale. Kodi izo zimachita chiyani? Izo zimaimira izi. Ndipo
Yesu ananena kuti Sodomu anali mthunzi wa nthawi yotsiriza
tsopano. Ndipo Malemba omwewo amene analonjezedwa kwa
Sodomu, Malemba omwewo amene ankachitika ku Sodomu,
amene Yesu anati akanadzibwerezanso okha kachiwiri mu tsiku
lino, iwo akudziwitsidwa pamaso pathu pomwe lero.
51 Mulungu akudalitseni inu. Musaphonye izi. Ndipo ngati
ine sindidzakuwonani inu kuno chaka chamawa; pamene
iwo adzakwera Masitepe Agolide, ine ndikuyembekeza
kudzakomana nanu inu mmwamba Kumeneko. Mulungu
akudalitseni inu.

[Mlongo akuyankhula mu lirime lina, ndipo kenako
akupereka kutanthauzira. M’bale akubwera pa maikrofoni
ndipo akudzatsogolera osonkhana mu kuyimba Iye Akubwera
Posachedwapa. Malo opanda kanthu pa tepi—Mkonzi].
52 Atate, ife tiri…[Malo opanda kanthu tepi—Mkonzi].
Molingana ndi Malemba, ife tikuwona akuwonetseredwa,
pamaso pathu, chizindikiro chotsiriza ndi choimira. Mawu a
Yesu Khristu anati izi ziri chomwecho. Basi monga momwe
zinali ku Sodomu, ife tikuliwona dziko mu chikhalidwe
chake, ife tikuwuwona mpingo mu chikhalidwe chake,
ife tikuwona—Wosankhidwa akuitanidwa kuchokera ku
chipembedzo chirichonse; Moyo, umene uli mmalo amenewo,
ukusunthira panja tsopano kuti ukatenge mawonekedwe a
Mbewu. Ife tikupemphera, Atate Akumwamba, kuti ife tidzuke
mwamsanga.
53 Monga m’bale wangonena tsopano, iye anawona pamaso
pake, ndipo pamene iye anali atatseka maso ake, unyinji
wokha ukupita patsogolo pake. O Mulungu, ife tikumverera
kuti pali unyinji umene sunakhudzidwebe. Tithandizeni ife,
wokondedwa Mulungu. Mulole ife tichoke pa msonkhano uno
ndi chenjezo lotero mu mtima mwathu, tikudziwa kuti lero
Lemba ili lakwaniritsidwa.MuDzina la Yesu. Ameni.
54 [M’bale Demos Shakarian akuti, “Aleluya. Mkonzi wathu,
Jerry Jensen, mungabwere kuno? Ake—apongozi ake akomoka,
kulondola. Wangomva kumene nkhaniyo. Ndipo iwo ndi atumiki
a Uthenga, atumiki a Foursquare. Kodi ife basi…Iye ali,
ine ndikudziwa kuti iye ndi wolemedwa-mtima kwambiri.

Ndipo, ndipo basi…”—Mkonzi]. Mwangomva izo kumene,
mwangomva izo kumene? [“Inde.”] Kodi iwo ali pano? [“Ayi, iwo,
ali ku Los Angeles. Chikomokere.”]
55 Mtunda si kanthu kwa Mulungu. Iye ali Wopezekapaliponse.
Iye akuyenera kutero, kuti akhale Mulungu. Zinthu zina
zazikulu zimene ine ndikuzidziwa kukhala zikuchitika, mu
utumiki wanga womwe wozichepetsa, zimakhala kudzera
pa telefoni, kapena winawake kuyimba, zinthu zazikulu
nkumachitika. Tiyeni tigwirizane limodzi kuti Mulungu
achiritse anthu awa amene akudwala.
56 Wokondedwa Atate Akumwamba, ife tikuwabweretsa iwo
mu Kukhalapo Kwanu, mwa pemphero. Ife tikudziwa kuti
usiku wina panali mtumwi amene anatsekeredwa ku ntchito
zonse pamenepo; iye anali mu ndende ndipo anali woti
apita kukamudula mutu tsiku lotsatira lake. Kumusi ku
nyumba ya Yohane Marko iwo anali ndi msonkhano wa
pemphero, ndipo mkati kumene mwa zipinda zamkati zimenezo
munadzabwera Lawi la Moto lomwe lija limene linkawatsatira
ana a Israeli, kapena ana a Israeli ankalitsatira Ilo kudutsa
mchipululu; linadzalowa mkati, chifukwa cha msonkhano wa
pemphero umenewo, ndipo linadzatsegula khomo lirilonse,
ndipo linadzamubweretsa mtumwiyo pa msewu kachiwiri,
mfulu kuti azitumikira.
57 Ife tikumvetsa kuti atumiki awa, anthu amishonare,
amangidwa tsopano, iwo ali—ali ngakhale chikomokere.
Ambuye, Inu muli yemweyo dzulo, lero, ndi kwanthawizonse.
Imvani pemphero lathu usikuuno, O Mulungu. Inu munati,
“Pamene inu mupemphera, khulupirirani kuti mwalandira
chimene mwachipemphacho, icho chidzapatsidwa kwa inu.”
Ambuye, ife tikukhulupirira, ndipo tikupemphera kuti mu
Dzina la Yesu, kuti Inu muwachiritse iwo, Ambuye, kwa
ulemelero Wanu. Izo zanenedwa, zapemphedwa, tsopano mulole
izo zichitidwe. Ameni.
58 Mulungu akudalitseni inu, Jerry. Inumukhulupirire ndi iye.

M’bale Demos.
59 [M’bale Demos Shakarian akuti, “Zikomo inu, M’bale
Branham, Jerry. Mulungu alemekezeke. Ine ndikungofuna
mwachangu kuti azibambo aimirire. M’bale Arganbright,
mmodzi wa woyang’anira mmayiko; imirirani, M’bale Miner.
Jack Moore, imirirani. Clifford Ford. Doerflein, ochokera ku
Seattle. Charles Colonel Young. Enoch Christoffersen, Turlock.
Jess Winemore. Ike Akamine, waku Hawaiian Islands. Mai,
momwe izo zinadalitsira! Momwe iye anadalitsira miyoyo yathu
kuno, tsiku lina. Ine ndimamukonda iye. Iye ndi kazembe wathu
wa U.S. amene anatumikira pansi pa mapurezidenti seveni,
Gerald Roll; William Roll, Mulungu akudalitseni inu, m’bale.



12 MAWU OLANKHULIDWA

Dr. Ray Marlin…?…! Mulungu adalitse Ray…?…! Earl
Prickett.”—Mkonzi].
60 [“Ndipo M’bale Branham anapatsidwa umembala
wolemekezeka, umembala wa moyo, kwathunthu pa dzina lake.
Ndipo mmodzi wa ochepa amene anavoteredwa, ndi gulu la
otsogolera, zaka zambiri zapitazo.]

Zikomo inu, m’bale.
61 [“Ndipo Carl Williams, amene ankamukonda iye kwambiri.
Ndi M’bale Henry Krause, wopanga pulawo. Jewel Rose,
mlembi-msungichuma wathu. Mlimi, Frank Foglio, mu…?…
Ndipo sindingathe kuganiza za inu; ine sindingathe.” M’bale
akuti, “Ndi Derrick Fredo.” M’bale Shakarian akuti, “Oh,
M’bale Derrick…?…, momwe ife timayamikirira utumiki
wake! Mai, ndipo zodabwitsa kwambiri, ndi—ndi zambiri! Dr.
Stanley, wochokera ku Canada, kummawa kwaCanada.]
62 [“M’bale Howard Ervin, ndakuwonani inu kumbuyo uko,
Howard Ervin. Ndipo ife tinangokhala ndi anu…Anali
azakhali amene…?…Ife tinangowaimiritsa iwo, mphindi
yapitayo, Howard, pamene inumunali ndi achinyamata.]
63 [“Ndipo ine ndikufuna kuchiwona chithunzi chija cha
M’bale Branham, zaka twente zapitazo.”] Huh!
64 [“M’bale Norwood, M’bale Norwood wochokera ku Kansas
City. M’bale Ben Smart wochokera ku Colorado. Herbert Bond,
wochokera ku Los Angeles, mmodzi wa otsogolera wa gawo
la Los Angeles, akuchita ntchito yaikulu kumeneko. Ndi Fred
Watson, abusa akhala apo, pakona. Art Wilson kuno, ndipo ife
tinalibe malo okwanira apa a iye, chotero iye anakakhala ndi
madona onse. Ndipo madona onse pano ndi akazi a otsogolera.
Ndi anthu opambana nonsenu!]
65 [“Kodi ine ndamuphonya aliyense? Ena a otsogolera ena
amayenera kupita kwawo dzulo. Darrell Hon…?…amayenera
kuti anyamuke. Chotero tiyeni tiwawonetse amuna awa kuti
timayamikira kuyesetsa kwawo konse, ndiye. Ameni. Ndipo ine
sindinamuphonye aliyense.]
66 [“M’bale Branham. Bwerani kuno, M’bale Branham. Inu
mukumuzindikira mwamuna uyo?”]

Ayi, bwana. Zosintha zambiri kuyambira masiku amenewo,
abale.

[“Bwera kuno, Howard.]
67 [“Iye anali mwamuna wowoneka bwino kwambiri, ndipo iye
akadali wowoneka bwino apobe, M’bale Branham. Ndipo icho
ndi chithunzi chabwino.]
68 [“Ndipo ife tinawaimiritsa azakhali anu mphindi yapitayo,
nawonso. Ndipo mwinamwake inu mungafune kunena mawu,
Howard.”]

69 [M’bale Howard Ervin akuti, “Pakati pa zaka thwelofu
ndi fifitini zapitazo, Azakhali Edith anachiritsidwa matenda
a Raynaud, amene ndinauzidwa kuti ndi osachiritsika
ndi mankhwala. Ine sindikudziwa ngati M’bale Branham
anakuuzani inu zochitikazo. Ndipo ine ndikudabwa ngati ine
ndingatenge mphindi imodzi yokha kuti nditero. Ili ndi khadi
lake limene iye analandira pamzere wamachiritso. Iye sanalowe
mu mzere wa machiritso. Iye anali atakhala, atakhala mu mzere
wachiwiri, mchipinda choyankhuliramo kuno mu Phoenix.
M’bale Branham anali atalalikira ndi mtima wake wonse, anali
atatopa kwambiri kuti apempherere anthu. Komamwadzidzidzi
iye anayang’ana pansi pa iwo, anayang’ana molunjika pa iwo,
ndipo anati, ‘Inu mukhoza kuchiritsidwa ngati mukufuna.’
Ndipo iwo anatuluka mu msonkhano umenewo, atachiritsidwa,
ndipo akadali wochiritsidwa.”]
70 [M’bale Shakarian akuti, “Chinali chosautsa
chosachiritsika. Sichoncho icho?”]
71 [M’bale Ervin akuti, “Inde. Ndinamva kuti matendawo ndi
osachiritsika. Ndipo madokotala athu pano andifufuza ine;
ndine munthu wamba pa zamankhwala. Koma ndamvetsedwa
kuti ndi matenda a mitsempha, amene amakhudza wina
mofanana ndi khate. Mitsempha imatsamwitsa—imatsamwitsa
kuyenda kwa magazi, ndipo pamapeto pake zala zimangovunda
ndi kumagwapo. Panali opareshoni imodzi ya zamankhwala, ya
dokotala wa opareshoni Kummawa, anawauza iwo kuti akhoza
kuichita, ndipo uko kunali kuti adule msempha cha mkati
umu; koma, ngati iwo akanatero, iye akanadzakhala wakudya
zamasamba. Koma Mulungu, mwa mphamvu Zake zazikulu,
wamuchiza iye, ndipo iye wachiritsidwa lero.”]
72 [M’bale Shakarian akuti, “Tiyeni tingomuimiritsa iye
kachiwiri, kumbuyo uko.”]

[M’bale Ervin akuti, “Kodi inu mungaimirire, azakhali
Edith?”]
73 [M’bale Shakarian akuti, “Ndipo ndi izo apo, patadutsa zaka
twente.” M’bale Ervin akuti, “Zaka fifitini zapitazo.” M’bale
Shakarian akuti, “Patadutsa zaka fifitini.” M’bale Ervin akuti,
“Zaka fifitini zapitazo.”]
74 Tikuthokoza Ambuye! Pali mwamuna mmodzi amene
anamuiwala. Ife tonse timamuyamikira M’bale Shakarian.
Sichoncho ife? Aliyense wa ife!

[Malo opanda kanthu pa tepi—Mkonzi.]…
kukhala moga Yesu,

Padziko lapansi…kukhala monga Iye;
Kudutsa ulendo wa moyo, kuchokera padziko
kupita ku Ulemelero,

Zonse zimene ndikupempha, kukhala monga
Iye.

Tiyeni tipemphere.
75 Atate Akumwamba, ife tikhoza kupanga chithunzi
usikuuno cha Inu mutayima pambali pa khoma kamodzi ndipo
mukuwawona anthu akudutsa ndi kumayika mosungira chuma
cha Mulungu. Ndipo Inu munamuwona mkazi wamasiye uyu
akubwera ndi ndalama yochepa chabe, tindalama pang’ono
chabe ta chakhumi, mwinamwake anali ndi ana ena kunyumba,
koma iye anali nawo chidwi Ufumu. Palibe kukaikira kuti
zimenezo zakoperedwanso kachiwiri usikuuno. Pakhala pali
anthu ambiri amene aperekamo, mwa pafupifupi zonse zimene
ali nazo pano mu chopereka ichi, chifukwa chinaikidwa
patsogolo pathu, kuti pali chosowa, ndipo mitima yathu ili
mu chimenechi, Atate.
76 Ine nthawi zambiri ndimaganiza, mwina ndikanakhala
nditayima pamenepo, ndikanakhala ine ndikumuyang’ana
mkazi wamasiye ameneyo, ndikanathamangira kwa iye
ndikukati, “Musachite zimenezo, mlongo. Ife—ife sitikuzisowa
izo.” Koma mwinamwake zikanakhala zolakwika. Inu
simunamuuze iye kuti asachite zimenezo. Inu munangoyima
ndi kumamuyang’ana iye akuchita zimenezo, pakuti
Inu munkadziwa kuchokera mu mtima wake, Inu
mukanadzamubwezeranso iye chifukwa cha zimenezo.
77 Atate, ine ndikudziwa kuti Inumumadziwa zolinga zamtima
uliwonse umene wapereka umu usikuuno, ndi cholinga chake.
Ndi chifukwa cha Ufumu, Ambuye, kuti a…ntchito iyi imene
timasangalala nayo modabwitsa, ndi chiyanjano ichi, Ambuye,
cha zipembedzo zonse zazikulu za mdziko. Ife tikumverera
kuti ndife anthu amwayi chotero kuti tiri pano usikuuno mu
Kukhalapo kwa Mulungu, kumamverera Mawu opambana awa
akubwera ndi kumadzawonetseredwa, kumatsimikizira kuti
Mulungu ali pakati pathu!
78 Mulungu, mupereke kwa wina aliyense pano monga
momwe iwo akusowera. Ife tikupemphera tsopano kuti Inu
mudalitse choperekachi pa ntchito yomwe chaperekedwera. Ife
tikupempha izi mu Dzina la Yesu. Ameni.

Mulungu akudalitseni inu. 

